
Доллар — 97,66

Евро — 107,21
Валютёйы аргъБоныхъёд Хурыскаст — 05,02

Хурныгуылд — 19,10Боны дёргъ — 14,08
Республикёйы гидрометцентр куыд хъусын кёны, афтёмёй абон, 10 августы, нё

уардзён. Уёлдёфы температурё республикёйы — 31-37 градусы хъарм, Дзёуджы-
хъёуы — 33-35 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

ЮБИЛЕЙ 

Тёнбазыр сфёлдыстады чызг 

ХЁРЗИУЁГ

Майдан — Плиты Денисён

АДЁМОН СФЁЛДЫСТАД

Ёрыдон хъёбатыртыл зары

КЁСУТ НОМЫРЫ:

Иры барджытё —— 
цёхёр.
КЪУБАЛТЫ Алыксандр

ДДДДззззыыыыррррддддыыыы   ффффаааарррр нннн

Амынд цауы кадён скъолайы сараздзысты дзыл-
лон мадзал "Звезды сошлись".
Нё бёстёйы космосон станцё дунейы фыццаг

хатт вазыгджын уагёй ёрбаддзён Зёххы ёрдзон
ёмдзугёнёджы хуссайраг полюсыл, канд уый нё,
фёлё ма Мёйыл космосон станцётё ёмё адёй-
магён дарддёр уёвынён бындур дёр арёзт
ёрцёудзён.
Бетъырбухы Н.А. Римский-Корсаковы номыл

паддзахадон консерватори кастфёуёвёг Челёх-
саты Маринё Дзёуджыхъёуы планетарийы вио-
лончелёй ацёгъддзён Д. Шостаковичы, И. Бах ёмё
Ф. Шопены уацмыстё.

ГУГКАТЫ Жаннё

Дзёуджыхъёуы цёрёг
ракуырдта, цёмёй сын
сё хёдзары кёрты фа-
дёттё фёхуыздёр кё-
ной. Ног Бётёхъойы
хъёуы цёрёг та депутат-
мё куырдиат балёвёрд-
та Уёрёсейы адёмон ар-
тист Уататы Бибойы тых-
хёй йё 85 азы юбилеймё
фыст чиныг рауадзынён
фёрёзтёй феххуыс кё-
нынмё. Оперативон ёгъ-
дауёй къорд фарстайы
лыггонд ёрцыдысты, ин-
нёты тыххёй та Думёйы
уёнг бахёс кодта, кёмё
хауынц, уыцы структурё-
тём сёрмагонд бафарс-
тытё арвитын.
Мёхъиты Зурб, Пад-

дзахадон Думёйы депу-
тат, "Иугонд Уёрёсе"-йы

регионты 'хсён коорди-
национ советы разамо-
нёг Цёгат Кавказы феде-
ралон зылды: " Вазыг-
джын бынат ахсынц депу-

таты куысты сёрмагонд
фембёлдтытё адёми-
мё. Алыхуызон риссаг
фарстатимё ёрбацё-
уынц, ёмё се 'ппётмё

дёр лёмбынёг ёркё-
сём. Уыцы фарстатёй
бирёты уый фёстё нё
парти бахёссы, йё сёй-
рагдёр здёхт социалон
ёххуысад кёмён у, уыцы
"Адёмон программё"-

мё", — зёгъы Мёхъийы-
фырт.

ГАПБАТЫ Алетё

Космонавтикё

Станцёйы 
ауагъды кадён

Планетёты иумёйаг автоматикон станцё "Мёй-
25" космосмё куыд уадзынц, 11 августы 18 саха-
тыл Дзёуджыхъёуы Къомайты Русланы номыл
космонавтикёйы скъоламё ёрбацёуёг адёмён
уыдзён уый феныны фадат.

Кёй зёгъын
ёй хъёуы, хъёу-
гё ногдзинад
кусджыты зёр-
дёмё тынг фё-
цыд. Алагиры
районы мид-
хъуыддёгты хайа-
ды разамонёг
Торчынты Олег
зёрдёрайгёйё
сёмбёлд, пъё-
л и ц ё й ё г т ы
ёнёниздзинад
чи хъахъхъён-
дзён, уыцы спе-
циалисттыл.

Уёлдёр ранымад хъёугё ифтонггёрзтёй уёлдай
ма медицинон пункты ис терапевты ёмё процедурё-
тёгёнён кабинеттё — уым исдзысты анализтё ёмё
сын сё бёрёггёнёнтё цёттё кёндзысты, электро-
кардиографи скёнынён дёр дзы ис уавёртё. Рейсы
ацёуын ёмё куысты сёргъы ёрлёууыны агъоммё
пъёлицёйёгты ёнёниздзинадмё каст цёудзён, аф-
тё — рейсёй ёрбацёуыны фёстё дёр. Медицинон
специалисттё кусдзысты, Алагиры районы мидхъуыд-
дёгты хайады сёргълёууёгимё иумё цы фётк сфи-
дар кёной, уымё гёсгё.
Ведомствёйы медицинон пунктты фёзынд фадат

ратдзён рагагъоммё низты диагностикёйён, низ фё-
карздёр кёнын ма бауадзынён ёмё йё цёфыл
барадхъахъхъёнёджы дзёбёх кёнынмё медикон-са-
нитарон хаймё арвитынён.
Ам ма зёгъын хъёуы уый, ёмё ахём медпункттё

кёй фёзынд республикёйы цыппар мидхъуыддёгты
хайады. Зынгё та фёкодтой Уёрёсейы Мидхъуыддёг-
ты министрады системёйы райдайён медикон-санита-
рон ёххуысады концепцийы фёлгёты — хъуамё царды
уагъд ёрцёуой 2019— 2024 азты.

ГЁЗЗАТЫ Зёринё

Медицинон пункт

Барадхъахъхъёнджыты
ёнёниздзинадён

Алагиры районы мидхъуыддёгты хайады фёзынд
медицинон ёххуысы пункт. Ис дзы ЭКГ-йы аппарат,
тестер, туджы ёлхъывдад ёмё рёзт барёнтё, тёраз
ёмё алыхуызон хостё фыццаг терапевтон ёххуыс
радтынён. Раздёр уый тыххёй дёрддзёф районты
стыр хайёдты кусджыты хъуыдис Дзёуджыхъёумё
цёуын. Нырёй фёстёмё Алагиры барадхъахъхъён-
джытё ахём ёххуыс исдзысты мидбынаты.

Мёйы фёстё нартхор ёмё сойё ёмбырд кёнын
райдайдзысты. Ныридёгён ёрёмбырд кодтой 94
мин тоннёйы хор (ома, фарон ацафонимё абар-
гёйё, 2 мин тоннёйы фылдёр).
Специалистты ныхасмё гёсгё, бирё культуртё

нырма ‘фснайд кёй не 'рцыдысты, уый нымайгёйё,
ёмбырдгонд хоры бёрц 100 мин тоннёйё фёфыл-
дёр уыдзён. Районы хёдзарёдтё ёмбырдгонд
тыллёджы хай ёрвитынц Стъараполы край ёмё
Кёсёг-Балхъармё ёфснайдёй йё дарынмё.
Мёнёу, бёлтёрна ёмё лыстёг гён нымад сты
ёппётёй пайдайагдёр культуртыл.

— Къёпхёнгай пайдайаг культуртём раивтам.
Афёдзёй-афёдзмё ивддзинёдтё ёрцёуынц. Кёй
нын-иу бахёс кодтой, пъланон экономикёйы
рёстёг ахём заказтё ёххёст кодтам, ныр та, кёй
ёрзайын кёнём, уыцы культуртё-иу хатгай зынтёй
ауёй кёнём. Ёргътё иудадзыг ивынц. Зёгъём,
ёндёраз 38 сомы йё аргъ кёмён уыд, фарон уыцы
рапсы аргъ уыд ёрмёст 15 сомы, — зёгъы районы
хъёууон хёдзарады управленийы хайады хицау
Ёлхъацаты Зауыр. 

Нё уацхёссёг 

Мёздёджы районёй

Тыллёг 
ёфснайынц

Районы хёдзарёдтё тыллёг ёмбырд кёныны
куыст дарддёр ёххёст кёнынц. Ныридёгён хор-
джын культуртё бафснайдтой, лыстёг гён ёмё
нут ёфснайыны куыст та дарддёр цёуы.

Уёрёсейы Социалон фонды цёгатирыстойнаг
хайады пресс-службё куыд фехъусын кодта, афтёмёй,
амынд хъуыддаг ёххёст кёнгёйё, Социалон фонды
регионалон хайад арёзтадон кусёндётты, банкты,
цёрёнуатон кооперативтё ёмё хицён адёймёгты
хыгъдтём барвыста 915 милуан сомы бёрц ёхца. 
Сывёллоныл 3 азы куы сёххёст уа, уёд ныййарджы-

тён ис, банкёй ёфстау нё райсгёйё, цёрёнуат бал-
хёнынён ныййарёджы капиталы фёрёзтё уёйгё-
нёгмё комкоммё уагёй барвитыны бар. Регистра-
цийы бынат нё нымайгёйё, капиталёй спайда кёны-
ны тыххёй куырдиат барвитён ис бирёкъабазджын

центры кёнё бёстёйы Социалон фонды клиентон
службёйы, стёй электронон уагёй портал "Госуслуги"-
йы фёрцы. Банкёй ёфстау райсгёйё, ныййарёджы
капитал цёрёнуаты уавёртё фёнывыл кёнынмё кёд
барвитой, уёд бинонтён ныййарёджы капиталы бар-
радтёг сывёллоны кар нё нымайынц. Ёфстау кём
райсынц, ныййарёджы капиталёй спайда кёныны тых-
хёй куырдиат комкоммё уагёй барвитён ис ахём
банкмё. Банктё куырдиат ёмё гёххёттытёй ист
ёмбёлгё бёрёггёнёнтё бёстёйы Социалон фонды
регионалон хайадмё барвитынц хёдархайгё уагёй.

(“15-ём регион”)

Социалон фондёй

Цёрёнуат 
фёнывыл кёнынён
Ацы азы райдайёнёй нырмё 1600 цёгатирыс-

тойнаг бинонтё сё цёрёнуатон уавёртё фёнывыл
кодтой ныййарёджы капиталы ёххуысёй.

Фембёлд

Граждёнты куырдиёттём —
лёмбынёг ёркаст

РЦИ-Аланийы Парла-
менты Сёрдары хёдивёг
Гутнаты Аслёнбег ар-
хайдта уыцы ёвирхъау
цауты 15-ём азы бонён
арёзт мысён мадзёлтты.
Депутат сёвёрдта дидин-
джытё, Цхинвал хъахъ-
хъёнджытё сё мёлёт
кём ссардтой, уыцы бы-
нётты ёмё сын сё ном
ёрымысыд, иу минут
ёдзёмёй алёугёйё.
Уымёй размё Парла-

менты Сёрдар Тускъаты
Таймураз хицауады тел
арвыста Хуссар Ирыстоны
Республикёйы разамон-
джыты номыл ёнкъард
ёмё ёххуысы ныхёсти-
мё ацы мысён бонты
фёдыл.

"Дыууё ёфсымёрон
республикёйы алкёддёр
кёрёдзийён ёххуыс код-
той. Мах ёмбарём ёмё
хъыг кёнём, Гуырдзыйы
ёвирхъау ёрбалёбурды
рёстёг чи фёмард, уыцы

ёфсымёртё ёмё хотыл.
Фондз боны Хуссар Ирыс-
тоны историйы цы хёст

цыд, уый ёппёт ирон
адёмы рис у, мах ёй ни-
кёд ферох кёндзыстём.

Мё зёрдё зёгъы ёппёт
Хуссар Ирыстоны цёр-
джытён сабырдзинад, ди-
динёфтыд ёмё ног уёла-
хизтё нё иумёйаг Фы-
дыбёстёйы хорздзина-
дён!" — загъд ис теле-
граммёйы.
Тускъаты Таймураз ма

фёбёрёг кодта, ивгъуыд
фынддёс азы республи-
кёйы алы къабазы дёр
бирё ивддзинёдтё кёй
ёрцыд хорзёрдём, уый:
"Республикё аразы сабыр
цард, сёйрагдёр та —
хъомыл кёны аккаг фё-
сивёд, ёвзёрын ём
кёны ёцёг патриотизм
ёмё райгуырён зёхмё
уарзондзинад".

РЦИ-Аланийы 
Парламенты

пресс-службё

Мысён бонтё

Ацы бонты Хуссар
Ирыстоны цёуынц мысён
мадзёлттё, фынддёс азы
размё 8 августы гуырдзы
хёстифтонгёй куы 'рба-
бырстой Республикё
Хуссар Ирыстонмё, уё-
ды трагикон цауты фё-
дыл. Хёстон активон ар-
хайды цёрджытё ёмё
ёфсёддонтёй сёдёгай
адёймёгтё фёмард, аф-
тё — гуырдзиаг ёрбалё-
бурджыты фыццаг цёф
кёуыл сёмбёлд, уыцы
уёрёсейаг сабырдзинад-
хёссёг ёфсёдтёй дёр.

Паддзахадон Думёйы депутат МЁХЪИТЫ Зураб партии "Иугонд
Уёрёсе"-йы регионалон ёхсёнадон исёнуаты Дзёуджыхъёуы фембёлд
адёмимё. Цёгат Ирыстоны цёрджытё йём ёрбацыдысты, царды алы
къабазы: медицинёйы, бирёуёладзыгон хёдзёртты кёртытё банывыл
кёныны, цардыуаджы уавёртё фёхуыздёр кёныны, куысты бынёттё
ссарыны ёмё ёндёр фарстатимё.

Ёппёт 
ирон адёмы рис

Боны фёткы фарстатыл
дзургёйё, Цёгат Ирысто-
ны экономикон рёзты ми-
нистр Кучиты Зауыр куыд
фехъусын кодта, афтё-
мёй ацы азы дёргъы рес-
публикё бакусдзён 23
паддзахадон програм-
мёйы уагёвёрдтыл (уы-
доны фёлгёты нысангонд
арёзтадон ёмё цалцёг-
гёнён мадзёлтты иумё-
йаг аргъ суыдзён 35,5
миллиард сомы бёрц).
Амынд программётё
ёмё проектты фёрцы
арёзт ёмё бындурон
цалцёггонд ёрцёудзён
социалон инфраструкту-
рёйы алыхуызон 200
объектёй фылдёр. 
Министры ныхасмё

гёсгё, ацы азы дёргъы
цы куыстытё хъуамё ёх-
хёстгонд ёрцёуой, уыдо-
нён се 'мбисёй фылдёр
ныридёгён ахицён сты.
Кучийы-фырт куыд фёбё-
рёг кодта, афтёмёй зёр-
дё дарён ис, паддзахадон
программёты фёлгёты
цы куыстытё нысангонд
ёрцыд, уыдон афойнадыл
ёххёстгонд кёй цёу-
дзысты, ууыл. 
Дарддёр ёмбырды ра-

ныхас кодта Национ про-
екттё царды рауадзыны

фарстаты фёдыл рес-
публикон управленийы хи-
цауы хёдивёг Дауыраты

Лали. Управленийы минё-
вары ныхасмё гёсгё, на-
цион проектты уагёвёрд-
тё ёххёст кёнынён 2023
азы Цёгат Ирыстоны ны-
сангонд ёрцыд 9,3 мил-
лиард сомы бёрц. Азы
ёмгъуыдён цы пълантё
арёзт ёрцыд, уыдон ёх-
хёстгонд цёуынц афойна-
дыл. Ёмткёй райсгёйё,
национ проектты уаг-

ёвёрдмё гёсгё, респуб-
ликёйы арёзт ёмё бын-
дурон цалцёггонд цёуынц
150 алыхуызон ахсджиаг
объекты. Уыцы нымёцёй
21 объекты арёзтад ныри-
дёгён ахицён, 25 объек-
тён та сё цёттёдзинады
къёпхён 80 процентёй
фёфылдёр.

Ёмбырды дзуаппон
докладтё скодтой ёндёр
профилон ведомствёты
минёвёрттё дёр. Бёр-
нон кусджытё радзырд-
той, ахуырады, ёнёниз-
дзинад хъахъхъёнынады,
культурёйы, спорт ёмё
иннё къабёзты цы
объекттё арёзт ёмё цал-
цёггонд цёуы, уыдоны уа-
вёры тыххёй. Профилон

ведомствёты минёвёрт-
тё ма иу хатт фёбёлвырд
кодтой амынд ахсджиаг
объектты арёзтад ёмё
цалцёджы графикты
фётк.
Ныхасён хатдзёгтё

кёнгёйё, Цёгат Ирысто-
ны Сёргълёууёг ёппёт
профилон министрадтё

ёмё ведомствёты раза-
монджытём дёр фёсидт,
цёмёй иудадзыг сё цёст
дарой арёзтад ёмё цал-
цёджы графиктём, уы-
имё, сёрмагондёй каст
хъуамё цёуа куыстыты
хёрзхъёддзинадмё. 

РЦИ-Аланийы
Сёргълёууёджы
ёмё Хицауады
пресс-службё

Нысантё

Паддзахадон программётё
ёмё национ проектты 

уагёвёрдтё
РЦИ-Аланийы Сёргълёууёг Сергей МЕНЯЙЛО

Хицауады уёнгтён цы ёмбырд сарёзта, уым ныхас
рауад нысанмё арёзт паддзахадон программётё
ёмё фыццаградон национ проектты уагёвёрдтё
республикёйы 2023 азы ёххёст кёныныл.

Хёстонён майдан лёвёрд ёрцыд, сёрмагонд ёф-
сёддон операцийы архайгёйё, йё хёстё кадимё кёй
ёххёст кёны, уый тыххёй.
Цёгат Ирыстоны разамонёг йё арфёйы ныхасы

сёрмагондёй фёбёрёг кодта Плийы-фырты хъёба-
тырдзинад, ёхсар ёмё бёрнон ахаст йё размё 'вёрд
ахсджиаг нысантём.

Нё уацхёссёг

Хёрзиуёг

Майдан "Ирыстоны намысён"
— Плиты Денисён

Цёгат Ирыстон-Аланийы Сёргълёууёг Сергей
МЕНЯЙЛО майдан “Ирыстоны намысён”-ёй схорзёх-
джын кодта батальон "Шторм-Ирыстон"-ы командиры
хёдивёг ПЛИТЫ Денисы.

Ацы адёймаджы аххосджын кёнынц Уголовон кодек-
сы 159.5-ём статьяйы 2-ём хайы ("Рагацау бафи-
даугёйё, цалдёр адёймаджы фёдзёхстады къабазы
цёстфёлдахён ми бакодтой") амынд фыдракёнд
саразынёй.
Слестгёнджыты ныхасмё гёсгё, ёфсёддон служ-

бё кёныны рёстёг фёзынёг цёфы, кёнё низы аххо-
сёй службёйё ацёуыны фёстё афёдзы фёуды онг
сахъатдзинад кёд рабёрёг уа, уёд мидхъуыддёгты
оргёнты службёйё ацёуёг адёймёгтён фёдзёхста-
дон фиддон фидын кёй ёмбёлы, уый зонгёйё, ён-
дёраз амынд нёлгоймаг ёбёрёг адёймагимё цёст-
фёлдахён митё бакёныныл баныхас кодта. Ёфсёд-
дон службё кёныны рёстёг ацы адёймагмё низтё
фёзындысты, зёгъгё, афтё фыст кём уыд, ёбёрёг
ёмдзёхдон амынд гуырысхойаг нёлгоймагён ахём
мёнг медицинон гёххёттытё радта. 
Мёнг медицинон гёххёттыты ёххуысёй закъонха-

лёг нёлгоймагён медицинон-социалон экспертизё
сёххёст кодтой, сахъатдзинад ын сбёлвырд кодтой
ёмё йын фёстёдёр 740 мин сомёй фылдёры бёрц
фёдзёхстадон фиддон бафыстой.
Закъонхалёг нёлгоймаг ёмё, кёй ном нёма рабё-

рёг, уыцы адёймаг давд ёхцатё сёхиуыл бахардз
кодтой.
Фыдракёнд саразынёй кёй аххосджын кёнынц, уго-

ловон хъуыддаг ёвзарыны фёткмё гёсгё фё-
дзёхстадон компани уыцы адёймагёй хаст зианы
бёрц бафидын домы.
Уголовон хъуыддаг барвыстой Горётгёрон районы

тёрхондонмё биноныг ыл ёрныхас кёнынмё.
Кёй ном нёма сбёлвырд кодтой, уыцы адёймагыл

сарёзтой хицён уголовон хъуыддаг.

РЦИ-Аланийы Прокуратурёйы 
пресс-службё

Барад 

Мёнг гёххёттыты 
фёрцы...

Цёгат Ирыстоны Прокуратурё пъёлицёйы раз-
дёры кусёг нёлгоймагыл арёзт уголовон хъуыд-
даджы зылынгёнёг хатдзёг сфидар кодта.

Администрацийы структурон дёлхайёдты разамон-
джытё фыццаджы-фыццагдёр ёрдзырдтой скъолатё
ёмё иннё хъомыладон кусёндёттё ног ахуыры азмё
аккаг хуызы бацёттё кёныныл. Профилон управле-
нийы минёвёртты ныхасмё гёсгё, скъолаты цалцёг-
гёнён куыстытё цёуынц пъланы бындурыл. Уыимё,
ахуырады управлени ныридёгён бацёттё кодта, скъо-
латём бацёуён фёндёгтё уёлёнгай цалцёггёнинаг
кём сты, уыдоны номхыгъд. Ныр уыцы бёрёггёнёнтё
балёвёрдтой фёндёгты арёзтад ёмё фёлгонцады
управленимё. 
Горёты администрацийы сёргълёууёджы хёдивёг

Цёболты Отар йё раныхасы ёрлёууыд, транспортон
инфраструктурёйы дарддёры нывыладён цы ма-
дзёлттё арёзт цёуы, ууыл. Уыцы инфраструктурёйы
объекттём хауынц ёхсёнадон транспорты ёрлёууён
бынёттё дёр. Ныртёккё архайд цёуы ахём ёрлёу-
уён бынёттё ногтёй раивыныл. 

"Муниципалитеты хардзёй уал хёстёгдёр рёстёг
сёвёрдзыстём 3 ног ёрлёууён бынаты. Уыимё, ин-
весторимё фидён азы бакусдзыстём ног ахём 50 ёр-
лёууён бынаты сёвёрыныл", — бафиппайдта Цёбо-
лы-фырт. 
Ёмбырды архайджытё се 'ргом аздёхтой ёхсёна-

дон фёлладуадзён бынётты фёлгонцадмё, горёты
цъёхвёлысты уавёр ёмё ёндёр фарстатём.

Нё уацхёссёг

Бынёттон хиуынаффёйад

Ног ахуыры азмё 
цёттёдзинад, транспортон 

къабазы райрёзт...
Дзёуджыхъёуы бынёттон хиуынаффёйады адми-

нистрацийы сёргълёууёг МИЛДЗЫХТЫ Вячеслав
цы ёмбырд сарёзта, уым ныхас рауад скъолатё ног
ахуыры азмё цёттё кёнын ёмё горёты царды
ёндёр ахсджиаг фарстатыл. 

"2025 азёй фёстёмё куысты мызд фидыны ног
уагёвёрдмё хъуамё рахизём. Абон уал ыл фёлва-
рён куыст цёуы, уыимё ма хынцём субъектты фёл-
тёрддзинад дёр", — загъта министр.
Ацы аз дохтырты, астёуккаг ёмё кёстёр медици-

нон кусджыты хицён категоритё исынц уёлёмхасён 4
минёй 18,5 мин сомы онг. Бёлвырддёр зёгъгёйё,
центрон ёмё районы рынчындётты дохтыртё уёлём-
хасён исынц 18,5 мин сомы, райдайён цёджы дохтыр-
тё — 14,5 мин сомы, тагъд ёххуысы дохтыртё — 11,5
мин сомы.
Центрон ёмё районты рынчындётты астёуккаг

медицинон персонал ёрвылмёй исынц 8 мин сомы,
райдайён цёджы астёуккаг медицинон персонал — 6,5
мин сомы, ёххуысы фелсыртё ёмё медицинон хотё
— 7 мин сомы, кёстёр  медицинон персонал — 4 мины.
Ёххуысагур чи 'рбадзуры, уыдонён дзуапдёттёг тагъд
медицинон ёххуысы фелсыртё исынц уёлёмхасён
ёрвылмёй 4,5 мин сомы.

ГАПБАТЫ Алетё

Ёнёниздзинад

Медицинон 
кусджыты мыздыл
бафтаудзысты

Медицинон кусджытён 2025 азёй фёстёмё мызд
фидынён фидаргонд ёрцёудзён ног уагёвёрд.
Ёмбёлгё мадзёлттыл ныртёккё рагагъоммё куыст
цёуы, — фехъусын кодта Уёрёсейы ёнёниздзинад
хъахъхъёнынады министр Михаил МУРАШКО.

З
ёронд, дам, мёгуыр у —
цёстёнгасмё кёсёг у.
Фёлё Уёллаг  Фыййаг-
доны цёрёг Цгъойты

Бубуйы (Хъамболаты) дуканимё куы
бацёуы, ёмё йын уёйгёнёг
мидбылхудгёйё "ёгас цу" куы
фёзёгъы, стёй ма йын аив дзё-
къулы ёвёрд ногконд дзул куы
радётты, уёд, ай-гъай, банкъары
ёхцондзинад. Ёмё арфётё кёнгё
райсы Дзулаты Эльбрусы зёрдиаг
лёвар.  
Цёвиттон, Олгинскёйы хъёуы

цёрёг, дзулласён хёдтулгёйы шо-
фыр йёхицён хёсыл банымадта
ацёргё адёмыл баузёлын ёмё
сын сёрмагондёй сёхи фаг ёрба-
ласы дзул. Нё рох кёны Уёллаг
Фыййагдоны цёрёг зёрёдты. Сё
хицёуттыл та сё сёмбёлын кё-
нынц амы дуканийы зёрдёхёлар
уёйгёнджытё. Кёуылты хорздзи-
над у уый! Ёмё ахём хорз, рёдау
адёймёгты хъуамё  нё республи-
кёйы цёрджытё дёр зоной. 
Нё ирон газет "Рёстдзинад"-ы

фарсыл газеткёсджытё тынг ёх-
сызгонёй кёй бакёсдзысты Эль-
брусы хорздзинады тыххёй, уый ды-
зёрдыггаг нёу. Нё куырыхон фы-
дёлты ёгъдау — кёрдзындёттон-
дзинад йё туджы ис, ёмё йё цё-
рёнбон бирё уёд! Ацы зыд, кёрёф
ёмё ёнёфсис дуджы Эльбрусы
хуызён хёрзгёнджытё тынг када-
вар сты. Адёймаг ахёмтыл дёр ам-
бёлы, ёмё дын дзулёй нё, фёлё
иу сомёй дёр нё баххуыс кён-
дзысты. Кёй зёгъын ёй хъёуы,
ёвёрёз, ёнёбон адёймаг иу дзу-
лы аргъ дёр  фёфёстауёрц кёны,
уымён ёмё йё зоны, цыфёнды
уавёрты дёр ын дзул ёнёбалхён-
гё нёй. Фёлё Олгинскёйы цёрёг
Хуыцауысконд ёцёг нёртон лёг
фыййагдойнаг хистёрты цёстуар-
зонёй кёддёриддёр барёвдауы. 
Абоны хистёртё иууылдёр сты,

хёсты сывёллёттё кёй хонынц,
уыдон. Ёмё сё паддзахад ницё-
мёй ёрхъуыды кёны ныр ацал-ауал

азы, фёлё сыл хуымётёг адёймаг
йё сыгъдёг удвёллойё ауды. Ахём
аудындзинадён аргъ нёй! Карджын
адёймёгтёй ахёмтё вёййы, ёмё
сё пенсийы капеччытё сё хосты
фаг йеддёмё не свёййынц, ёмё,
ай-гъай, бацин кёнынц лёвар дзу-
лыл. Эльбрус у стыр арфёйы аккаг.
Ёмё йын Уёллаг Фыййагдоны цё-
рёг хистёр кары адёмы номёй зё-
гъын стыр бузныг. Хуыцау ыл аудёд!
Йё дзыппы бёркад уёлейё исгё,
бынёй ахадгё уёд! Кардзыд
адёмыл цы схардз кёны, уый йём
авд-авд ахёмёй ёрвылбон здёхёд

ёмё йын куывдтё, чындзёхсёвтыл
хардзгёнинаг уёнт! Иры зёдтё йё
ёнёниздзинад, фёрныгад ёмё
бинонты амондёй хайджын кёнёнт!
Амалхъом дёр ёмё ёххуысхъом
дёр уёд кёддёриддёр! Бёргё
хорз уаид, Эльбрусы куы бафёз-
миккой нё хъёздыг, амалхъом
кёстёртё. 
Зёгъын ма мё фёнды Цгъойты

ёнгом, хёларзёрдё бинонты тых-

хёй. Хистёр кары адём арёхдёр
цёуынц сё дуканимё, уымён ёмё
ам алцыдёр, ома, хёлцы продукттё
ёмё хёдзары ёнёмёнгхъёугё
товартё асламдёрёй балхёнён ис.
Цгъойты бинонтё хынцынц ком-
бёсты адёмён сё фылдёр хайы
цыбыркъухдзинад. Бубу бындур цы
фётктён сёвёрдта, уый
уёйгёнджытё дёр нё халынц.
"Хъуыддаджы сёргъы куы 'рлёууай,
уёд ёй зёрдиагёй ёххёст кёнын
хъёуы. Хъуамё дыл иу адёймаджы
зёрдё дёр макуы ёмё мацёмёй
фёхуда", — арёх фёфёдзёхсы
Бубу йё бинонтён дёр ёмё йё
кусджытён дёр. Уымён ацёуы сё
дуканийё алы ёлхёнёг дёр
зёрдёрайё. 
Бубу ёмё йё цардёмбал Мари-

нё схъомыл кодтой иттёг хорз
кёстёртё. Сослан, Батрадз ёмё
Уырызмёг сё нёмттёй нё, фёлё
сё удыхъёдёй, сё миддунейы
хъёздыгдзинадёй сты ёцёг нёр-
тон гуырдтё. Се 'гъдау, се 'фсарм,
сё уёздандзинадёй дёнцёг сты
фёсивёдён. Дыууё хистёры райс-
той уёлдёр ахуырад, сё равзёрст
дёсныйады фёндагыл кёд нырма
фыццаг къахдзёфтё кёнынц, уёд-
дёр бёрёг у, арёхстджынёй ёмё
бёрнонёй кёй ёххёст кёндзысты
сё размё ёвёрд хёстё. Кёстёр
Уырызмёг та нырма ахуыры фёнда-
гыл лёуд у, фёлё уый дёр царды
зынгё бынат кёй бацахсдзён, уый
дызёрдыггаг нёу. Цгъойты кёстёр-
тё ёртёйё дёр сты, ирондзинадыл
къём абадын чи нё уадзы, мадёлон
ёвзаг ёмё нё рёсугъд ёгъдёут-
тыл иузёрдион чи у, ахём ёрыгон
лёппутё. Хистёртён — ёгъдаудёт-
тёг, кёстёртён — зондамонёг.
Комбёсты цины — лёггадгёнёг,
зианы — фыдёбонгёнёг. Гъемё,
царды хорздзинёдтёй хайджын
уёнт! 

ФЁРНИАТЫ Рая, 
Уёллаг Фыййагдоны 

цёрёг

Фыссынц "Рёстдзинад"-мё 

Узёлынц хистёртыл

Ахём нымёцтё фе-
хъусын кодта Уёрё-
сейы банчы цёгат-
ирыстойнаг хайады
пресс-службё.
Пресс-службёйы

минёвары ныхасмё
гёсгё, амынд бёрцы-
тёй 25,9 миллиард
сомы сты фёлхасадон
кредиттё, 11 мил-
лиард сомы бёрц та
— ипотекон ёфстёут-
тё.
Уёрёсейы банчы

цёгатирыстойнаг ре-
гионалон хайады ра-
замонёг Дзиуаты
Иринё куыд фёбё-
рёг кодта, афтёмёй
2023 азы июлы кё-
ронмё республикёйы
цёрджытё ёфстёут-
ты хуызы пайда код-
той 93,6 миллиард со-
мёй. 

Нё уацхёссёг

Нымёцтё

Банчы 
фёлхасадон
ёфстёуттё
2023 азы фыццаг

ёмбисы Цёгат Ирыс-
тоны банктё респуб-
ликёйы цёрджытён
фёлхасадон ёмё ён-
дёр ёфстёутты хуы-
зы радтой 37 мил-
лиард сомы бёрц
(2022 азы уыцы ём-
гъуыдимё абаргёйё,
1,8 хатты фылдёр).

Нё ирон газет "Рёст-
дзинад"-ы фарсыл газет-
кёсджытё тынг ёхсызго-
нёй кёй бакёсдзысты
Эльбрусы хорздзинады
тыххёй, уый дызёрдыггаг
нёу. Нё куырыхон фы-
дёлты ёгъдау — кёрдзын-
дёттондзинад йё туджы
ис, ёмё йё цёрёнбон би-
рё уёд! Ацы зыд, кёрёф
ёмё ёнёфсис дуджы
Эльбрусы хуызён хёрз-
гёнджытё тынг кадавар
сты. 

”

“

Службёйы минёвары
ныхасмё гёсгё, ведомст-
вёмё фёстаг рёстёг
ёххуысагур чи бахатыд,
уыцы адёмы нымёц у 5
минёй фылдёр. Ёмткёй
райсгёйё, официалон
ёгъдауёй ёгуыстдзинады
къёпхён у 1 процент.

Фёллойы базары карздзи-
нады къёпхён дёр
рёстёмбис нымадёй
бёрзонд нёу — 2,5 иуё-
джы (ома, иу уёгъд кусён
бынаты хыгъдмё регис-
трацигонд ёрцыдысты
дыууё ёгуыст адёй-
маджы).

"Фёлё, кёй зёгъын
ёй хъёуы, муниципали-
теттём гёсгё фёллойы
базары уавёр иу бынатёй
иннёмё зынгё хицён кё-
ны. Зёгъём, фёллойы
базары карздзинады
къёпхён Дыгуры районы у
15,2 иуёджы, Рахизфарсы
районы — 5,2 иуёджы
ёмё Горётгёрон районы
4,6 иуёджы. Фёллойы ба-
зары карздзинады къёп-
хён фёкъаддёр кёнён
ис, республикёйы район-
ты ног кусён бынёттё

байгом кёныныл ахадгё-
дёр архайд куы цёуа, ёр-
мёстдёр уёд. Уымён
ахъаз уыдзысты, ныртёк-
кё цы бирё алыхуызон
инвестицион проекттыл
ныхас цёуы, уыдон дёр",
— бафиппайдта службёйы
минёвар.
Уыимё, амынд службё

йёхи хъарутёй дёр кусы
ёгуыст адёмён ног ку-
сён бынёттё амал кёны-
ныл.

Нё уацхёссёг

Фёллойы базар

Куыстагур адёмы бёрц
Цёгат Ирыстоны цёрджытёй ёгуыст чи у ёмё

официалон ёгъдауёй профилон ведомствёйы ре-
гистрацигонд чи ёрцыд, уыцы адёмы нымёц у 3 ми-
ны бёрц. Ахём нымёцтё фехъусын кодта Адёмён
куыст дёттыны республикон службёйы минёвар.

Ахём нымёцтё фе-
хъусын кодта Фёсивёды
хъуыддёгты фёдыл фе-
дералон агентады пресс-
службё.
Ёрыгон фёлтёры ми-

нёвёртты уыцы уёрёх
ёмбырд йё куыст кён-
дзён 12 августёй 26 ав-
густы онг. Форумён фа-
дёттё аразынц Нациты
хъуыддёгты фёдыл ёмё
Фёсивёды хъуыддёгты
фёдыл федералон аген-
тадтё, Цёгат Кавказы фе-
дералон зылды Уёрёсейы
Президенты Минёварады

аппарат ёмё Стъараполы
крайы Хицауад. 
Рагагъоммё бёрёг-

гонд куыд ёрцыд, афтё-
мёй цалдёр радёй фору-
мы архайдзысты 2 200 де-
легат ёмё уазёджы. Уы-
дон уыдзысты ахуыргён-
джытё ёмё уёлёмхасён
ахуырад ёмё хъомылады
специалисттё, хъомыл-
гёнджытё ёмё библио-
текёты кусджытё, уёл-
дёр ёмё астёуккаг про-
фессион ахуырады кусён-
дётты студенттё, блогер-
тё, ногдзауты раздзогтё
ёмё афтё дарддёр. Уыи-

мё, форумы организацион
комитеты уынаффёйё
ацы азы форумы сёйраг-
дёр темёйыл нымад ёр-
цыд Ахуыргёнёг ёмё
зондамонёджы аз. 

Форумы архайджытён
уыдзён алыхуызон фем-
бёлдтытё: ахуырадон се-
минартё, "тымбыл стъол-
тё", презентацитё ёмё
афтё дарддёр. "Машук"-ы
архайджытё рёгъмё ра-
хёсдзысты сё цымыдисаг
амалхъомадон ёмё ёх-
сёнадон-патриотон ны-
саниуёджы проекттё.
Куыд иннё хёттыты, афтё
та ныр дёр сёрмагонд
конкурсон къамис хуыз-
дёр проекттён саккаг
кёндзён сёрмагонд фи-
нансон гранттё. 

КАЛМАНТЫ Аслан

Ёппётуёрёсеон форум

Зындгонд куыд у, афтёмёй ацы мёй горёт Пя-
тигорскы йё куыст кёндзён ёппётуёрёсеон фё-
сивёдон форум "Машук". Уыцы уёрёх фембёлды
архайыны тыххёй сёрмагонд куырдиёттё балё-
вёрдтой 8 мин ёрыгон адёймагёй фылдёр. 

“Машук": фёсивёды 
хъёппёристё — бёстёйы 

пайдайён

Мё фидёнён мём нал баззад ныфсы мур, 
Мё фёндтё дёр — зёйхост ёмё уырыд. 
Фёлё мё цард бынтон гаффутт нё уыд, — 
Ыскасти-иу мыл хаттёй-хатт дыдзы хур.

Мёхи лёмёгъёй не 'вдыстон куыдзы цур, — 
Нё мё баззад нё сау рёстёг ёвыд, 
Фёлё фылдёр йё кёлёнтё, йё фыд, — 
Ныр дёр ма мё хёрдмё суры тыхы дур...

Цы федтон царды зын ёмё фыдбонёй, 
Нё сё ивын ёнцон ёмё ёхцонёй, 
Ыстёй нё домын искёмёй ёххуыс.
Уёлтёмён... Ехх, мё риуы ма дзы уидзын 
Ёрхъис-муртё, мё зёрдё сё ёндидзы,
Йё цёхёр ма мын раздахид мё ныфс. 


Дё раст уд нын — ёфхёрд ёмё ёлгъыст. 
Ёлгъаг митём ма чи сарёхсид махтау?! 
Дё фарны раз тыхджындёр разынд мах дау, 
Хёссы нын цин дё ёгуыдзёг, дё рыст...

Мёстёй кёнёнт дё дёндёгтё хъыррыст, 
Нё фыдгойтёй дё цёсгом судзёд артау, — 
Дзёнгёлтё кёнын хорз зонынц хёсгардау 
Нё даргъ ёвзёгтё, — арёхстгай сё куыст.

Гамхудтё ныл, — нёй архайён ёргом, 
Нё иуён дёр нё разындзён йё ном, 
Ёмё нын уымён ницы у дё бон.

Ёнёуи стём куырм уырытау гёрём, 
Нё иу — фёлитой, иннё та — кёлён, — 
Дё фёдыл зилём, хинтё дын кёнём!

Ёхёсрдзён
У арфёгонд сёууон хурёй, цъёх арвёй: 
Йё алы 'ртах дёр ирд ёмё сыгъдёг. 
Йё тызмёг равг, йё монцты тых тырнёг 
Ыскодтой уый дёвдёг ихтён сё тарфёй.

Ёрмёст ын уахъёз алёгъз кёны армёй 
Йё судзгё барц. У тугёй йын хёстёг 
Рёувад сычъи дёр — арц-цъуппыл цёрёг, — 
Рёвдыд у дон йё бёрзонд уды фарнёй.

Уый йе 'мдёттёй сёруёлдайё фёлгъауы 
Цёхёр цёгъдын: мёнмё ма, дам, кёсут, — 
Сырхзынг рёхысёй рындзёй-рындзмё хауы.

Йё цёстысындз — цъымаратё, ёнуд... 
Йёхи сёрбынмё фехсыны ёгъдауы 
Уынын: ысты Поэтимё ёмуд.


Дё цёстытё... Лёууы сё судзаг зёрдыл: 
Мё сыгъдёг уарзтён бакъуырдтой йё ных. 
Сёрбёрзонд — ды, ёз та — сёркъул, ёдых, — 
Ёнёрвёссонёй акастё мё сёрты.

Дё зёрдёмё уыд фарн хёссын мё зёрды, 
Дзырдтон мёхицён: сау лёппу, ысгуых, — 
Ёрсабыр кён йё цёстыты тымыгъ!.. 
Уёдмё ёрхызт ёндёр лёппу уё кёрты.

Нё дём уёндыдтён бакёсын ёргом, 
Мё фырнымдёй ёлгъин уыдтён ныхёстыл...
О сусёг уарзт!.. Уёззаудёр нёй ёргъом.

Ёййафдзён мё адзалы бон мё бёстыл, — 
Фёстаг уысм былтыл базмёлдзён дё ном, 
Дё худгё цёсгом ауайдзён мё цёстыл.


Фёхицён мё и цардуалдзёг, фёхицён, 
Йё ацыдыл цёуы цыма ёнус... 
Мё сёфт азтё — йё уаргъбасты; йё рухс, 
Йё хъарм ёз дёр нё ауагътон мёхицёй.

Ныр цард сё бар — хуырым ёмё хъёццицён 
Мё уёлмонц уд сё сау митём фёхъус: 
Йё фёдыл нё кёдём кёны уёзхъус? 
Кёдём цёуём ёварнимё ёмхицёй?

Йёхиуыл ма цы ныфсёй хёца зёрдё! — 
Уёззау цёфтёй, лёгъз ёвзагёй фыдцард 
Куы кёна дёу цыфыддёрён ёмсёрон!..

Уёддёр цёгъдын мё фёстауёрц цёхёртё 
Ёмё зёгъын: фётагъд кодтай, мёнгард, 
Гёвзыккёй нё, лёгёй хъуамё фёцёрон!

Ныр зонын
Ч. Ф.

Нё бамбёрстон, уастён, 
Куыд рауад ёваст 
Зёрдёсудзён уарзтёй 
Зёрдёмарён маст!

Лёууыдтён-иу сагъдёй, 
Куы мыл тыхтай хин 
Дё фёндыры цагъдёй, 
Кёлёнгёнёг зин!

Цы кодтон сёрфатёй, — 
Зёрдылтайгё мыд 
Зёрдёлхёнён батёй 
Мё риумё куы цыд...

Ныр зонын: ёмбылды 
Фёдён ёз, — уыд тутт 
Зёрдёсайён былты 
Ныфсёвёрён худт. 

Хёххон дон
Цъитийё ёртагъди 
Ирд ёртёхтёй тагъд; 
Рындзёй йё ёруагъди, — 
Базыртыл ёртахт...

Уый монцты ёвирхъау 
Нуарёндыгъд цёхёр 
Фахс ёрфаста, цирхъау, 
Арф ёмё цёхгёр.

Хъазы уал йё барцёй, 
Фёлё йын зындон 
Скёндзысты йё балцёй, — 
Ласдзёни бырон.

Поэзийы уылёнтё 

РЁМОНТЫ Геор

Адёмон сфёлдыстад  

Бындур ын ёвёрд куы ёрцыд
1957 азы, уёдёй нырмё йё кур-
диатджын ёмё зёрдёргъёвд
зарёггёнджыты фёлтёртё фы-
дёлтыккон зарёджы фарн хёс-
сынц  рёсугъд ёмё ёвёллай-
гёйё. Ёрыдоны районы, рес-
публикёйы уа, суанг нё бё-
стёйы горётты ёмё хъёуты
цёрджытён зонгё ёмё уарзон
у  ацы культурёйы артдзёсты
зарёгёй рухстауджыты аивад.
Иудадзыгдёр архайынц, куыд
республикон, афтё Цёгат Кавка-
зы ёмё ёппётуёрёсеон вока-
лон конкурсты ёмё фестивалты.
Иу бёрёгбоны куы нё райхъуы-
сынц ёрыдойнаг хъуытазмыр
хистёрты хъёлёстё, уёд
фестивалы  иннё архайёг аива-
дон къордты архайджытё, аива-
дуарзджытё, сагъёсхуызёй  кё-
рёдзи, йе та аивадон бёрёг-
бётты аразджыты бафёрсынц:
"Куыд нё архайдтой немё бё-
рёгбоны, кёд сын истёмёй
феххуыс хъёуы, фёкёсинаг
сты?"
Ирыстоны дыууё хайы цы хи-

хъёппёрисадон вокалон къорд-
тё ис, уыдонёй Ёрыдоны Куль-
турёйы хёдзары  Дзугаты Бар-
туйы номыл зарёггёнджыты
къордён хи ном, хи хёдбындур
ёрмдзёф ис, зёгъгё, куы зё-
гъём, уёд рёдыд нё уыдзён.  
Бирё азты йын арёхстджын

разамынд фёлёвёрдта УФ-йы
ёмё РЦИ-Аланийы культурёйы
сгуыхт кусёг, нё республикёйы
адёмон артист  Дзугаты Барту.
Уый ма уыд, канд Ёрыдоны за-
рёггёнджытё нё, фёлё
Ирыстоны  вокалон къордтё,
профессион ёмё хёдахуыр за-
рёггёнджытё кёй зарынц,
ахём лирикон, Фыдыбёстёйы
Стыр хёсты хъёбатырты зар-
джыты ёмё аив мелодиты автор.
Куыд дёсны музыкант, афтё ба-
куыста цалдёр адёмон мело-
дийыл дёр. Йё зарджытён ын
тексттё  арёхдёр фыстой зынд-
гонд поэттё Дзасохты Музафер,
Цёгёраты Гиго, Боситы Ирбег,
Гаджиты Георги. Сфёлдыстадон
уагыл Барту хёлар ахастдзинёд-
тё дардта зындгонд композитор-
тё, профессион зарёггёнджытё
ёмё музыканттимё. Арёх ём-
иу куыд репетицитём, афтё за-
рёггёнджыты къордты концерт-
тём Культурёйы хёдзармё  ёр-
цыдысты УФ-йы адёмон ёмё
сгуыхт  артисттё Билаонты Доло-
рес, Гёздёнты Булат, Хъуылаты
Елхъан, Суанты Федыр, Баллаты
Валодя. 

"Азёлд райхъал вёййы хёхты,
куы ныззары Барту" —  Цёгат
Ирыстоны адёмон поэт  Гуыр-
дзыбеты Иринёйы  фыст  ём-
дзёвгёйы рёнхъытёй дёр бё-
рёг у, цас уарзтой адём Дзугаты
Бартуйы сфёлдыстад, ёмё
арёхстджын разамынд цы за-
рёггёнджытён фёлёвёрдта,
уыцы хёдахуыр, фёлё курдиат-
джын зарёггёнджыты аивад. Уы-
мён, ёмё се 'ппёт дёр къорды
равзёрдёй абонмё сты, фы-
дёлтыккон зарёг зёрдёйё чи
уарзы ёмё йё зёрдёйы  ёр-
фытёй цёуёг ёнкъарёнты
руаджы, Иры хъёбатыртён кад
ёмё рады нысанён, Ирыстоны
дзыллёйён, нё бёстёйы аи-
вадуарзджытён чи хъусын кёны. 
Ацы аивадон артдзёсты ёмё

йё дёсны разамонёджы руа-
джы, ирон зарёгён, куыд йё
амонджытё, афтё бирё кёстё-
риуёг фёкодтой Моурауты Вало-
дя,  Габысаты Зёирё, Плиты
Зауыр, Челдыты Светланё, Си-
хъоты Никъала. Се 'ппётён дёр
лёвёрд ёрцыд Цёгат Ирыстоны
культурёйы сгуыхт кусёджы кад-
джын нёмттё. Дзугаты Бартуйы
арёхстджын разамындёй ацы
аивадон къорды артисттё ёв-
дыстой сё курдиат Ростовы,
Мёскуыйы, Воронежы ёмё Цё-
гат Кавказы бирё горётты. Зо-
нынц ёмё сын сё аивад уар-
зынц Хуссар Ирыстоны цёрджы-
тё дёр. 1977 азы зарёггёнджы-
ты къордён лёвёрд ёрцыд кад-
джын ном "Адёмон". Дёс азы
фёстё та систы сгуыхт адёмон
хихъёппёрисадон зарёггён-
джыты аивадон къорд. 
Ёрыдоны Культурёйы хёдза-

ры зарёггёнджыты къорды йё
равзёрды 1957 азёй  абонмё
зарынц, алы дёсныйёдтыл хёст
чи у, ахём адём. 
Абон дёр Ирыстоны дыууё

хайы нымад ёмё кадджын у ацы
аивадон къорды алы архайёджы
ёрмдзёф.   Национ аивады
жанрты рёзты  йын аргъ нёй, йё
кад, хохау, бёрзонд у, ис ын

стыр  ахадындзинад.   Сё раза-
монёг Дзугаты Барту  йёхи но-
мыл  ам цы зарджытё ныууагъта,
уыдон  дёр иу ёмё дыууё не
сты. Фёлё  йё разамындёй ацы
аивадон къордён йёхи  хёдхуыз
цёсгом кёй ис фыдёлтыккон за-
рёджы культурёйы рёзты, уы-
мё гёсгё-иу афтё дёр рауад,
ёмё-иу  нё республикёйы
Культурёйы министрады раза-
мынд кёнё хицён мыггёгты ми-
нёвёрттё ёрхатыдысты  зарёг-
гёнджытём, цёмёй  нё компо-
зитортё ёмё поэттё нё хъёба-
тыртыл, кёнё фёллойы сгуыхт
лёгтыл цы ног зарджытё кё-
нынц, уыдон "Бартуйы къорд",
буцён ёй афтё хонынц ныр
дёр, азара. 
Ацы зарёггёнджыты къорды

ёртын азёй фылдёр чи архайы,
куыд зарёгамонёг, уый у Цёгат
Ирыстоны культурёйы сгуыхт ку-
сёг  Габысаты Зёирё. Сё аива-
дон къорды сфёлдыстадон фён-
дёгты ёмё  абоны уавёры тых-
хёй дзургёйё нын, уый афтё
радзырдта: "Мёныл ныр цёуы
83 азы. Ацы аивадон къорды ра-
гёй зарын. Кёддёриддёр ём
районы хицауад дёр, стёй Куль-
турёйы министрад дёр хорз
цёстёй кастысты ёмё кёсынц.
Ахём аивадон бёрёгбон нё уыд
ёмё нёй, мах кём нё фёар-
хайём, нё аивадёй дзыллёйы

зёрдё кём нё барухс кодтам.
Бирё хёрзты бацыд нё зарёг-
гёнджыты къордён, куыд
арёхстджын зарёгамонёг ёмё

композитор, Дзугаты Барту. Уый
нё ёнцад бадын нё уагъта, нё
къорды ахём уаг сёвёрдта, цё-
мёй ёдзухдёр уём сфёлдыста-
дон тыхы ёмё агуырды. Йёхё-
дёг цы зарджытё фыста, уыдо-
нёй уёлдай мах къорд фыццаг
хатт азарыд зындгонд ёхсёна-
дон ёмё политикон архайёг  Та-
болты Солтанбегыл Кокайты Тот-
радз ёмё  Ёлборты Феликсы
фыст зарёг, Дзугаты Барту ёмё
Моурауты Валодяйы фыст зынд-
гонд ёфсёддон тёхёг  Зёнджи-
аты Валодяйы зарёг. Дзасохты
Музафер ёмё Бериты Алыбеджы
фыст Советон Цёдисы Хъёбатыр
Мамсыраты Хаджумары зарёг.
Номдзыд дирижер Гергиты Вале-
рийы 50 азы юбилеймё Боситы
Ирбег ёмё Дзугаты Барту ныф-

фыстой йё номыл кады зарёг.
Нё репертуары ма Ирбеджы ём-
дзёвгётыл фыст ис  Тогызты
Хъауырбеджы зарёг, Дзасохты
Музафер ёмё Цорионты Резва-
ны арёзт Советон Цёдисы Хъё-
батыр Гагкайты Алиханы зарёг,
Гаджиты Георги ёмё Дзиццойты
Шамилы арёзт Къостайы зарёг. 
Нё зарёггёнджыты къордыл

ёрёджы сёххёст 60 азы. Йё
азфыст хъёздыг ёмё мидис-
джын у. Хицён аив фёд дзы
ныууагъта, куыд аивадон разамо-
нёг, Цёгат Ирыстоны культу-
рёйы сгуыхт кусёг, дёсны хор-
мейстер  Калоты Георги. Уый нё
сёргъы ёрлёууыд,  Дзугаты
Барту ацы дунейё куы ацыд, уы-
цы рёстёг. Зёрдиагёй немё
фёкуыста йёхи зёххон царды
кёронмё. Нё арёхстдзинад
ёмё ном ма фёцуда, ууыл Геор-
ги тынг тыхст. Сфёлдыстадон

балцытёй ёмё концерттёй
уёлдай ма нын нё репертуар
фёхъёздыгдёр кодта, раджы чи
ферох ёмё нё композитортё

профессион уагёй кёуыл ба-
куыстой, стёй йёхёдёг кёй
фёаивдёр кодта, ахём зарджы-
тё. Нырыккон ирон композитор-

тё ёмё поэтты фыст зарджы-
тёй дёр хъёздыг стём. Зё-
гъём, Георгийы хъусдардёй,
бацёттё кодтам ёмё Мамиаты
мыггаджы куывды азарыдыстём,
Ирыстон Уёрёсеимё баиу кё-
ныны хъуыддагыл фыццагдёр
Ус-Паддзах Елизаветёимё ны-
хас кёнын чи райдыдта, уыцы
кад ёмё намысы лёг Мамиаты
Хъарадзауы зарёг. Цёмёй му-
зыкалон уацмыс сырёза, уый
тыххёй  нын хорз ёххуыс бакод-
та Хъарадзауы хорз фёдон, уёз-
дан ёмё дзуапджын лёг  Мами-
аты Таймураз. Афтё ма Георги
немё бакуыста  Советон Цёдисы
Хъёбатыр Калоты Георгийы за-
рёг ёмё ёндёр вокалон уац-
мыстыл дёр".  
Зындгонд композитор Цорион-

ты Резваны фырт Аркади уыцы
рёстёг уыд радио "Алани"-йы
продюссер, ныффыста  ёрыдой-
наг курдиатджын зарёггёнджы-
ты хъёлёстё, сё ног разамонё-
джы  цёттёгонд репертуары
зарджытё   нырыккон зёлфыс-
сён фёрёзтыл. Нё  къорды раз-
дёры ёмё ныры репертуарёй
бирё уацмыстё  хаст ёрцыд
Адёмон сфёлдыстады хёдзары
уагъд репертуарон  ёмбырд-
гёндтём ёмё Иры хъёбатыр-
тыл арёзт вокалон уацмысты
чингуытём. Цёгат Ирыстоны
паддзахадон радиойы национ
удварны хёзнаты къёбиц-фоно-
текёйы звукорежиссер, РЦИ-
Аланийы ёмё Хуссар Ирыстоны
культурёйы сгуыхт кусёг Газай-
ты Зоя иу ёмё дыууё  хатты Ра-
диойы хёдзары студимё, магни-
тофоны лентыл ныффыссыны
тыххёй, не 'рбахуыдта ацы за-
рёггёнджыты къорды уёнгты.
Иудадзыгдёр ацы къордён зард
ёмё дзырды бар уыд телеуыны-
нады ёмё радиойы литерату-
рон-аивадон программёты. Мё-
нё нын цы радзырдта Пад-
дзахадон телерадиокомпани
"Алани"-йы ветеран  Берозты
Тамарё: 

—  Ёз  цыппор азёй фылдёр,
ёнё  иу бон  цухёй, фёкуыстон
телеуынынады аивадон-литерату-
рон программёты редакцийы ре-
жиссерёй. Нё республикёйы
аивадон коллективтёй-иу искё-
цы, республикон, кёнё Ёппёт-
цёдисон ёркастмё цёттё кёны
йёхи, уёд-иу суанг Цёгат
Ирыстоны  хицауад дёр сё
арёхстдзинад ёмё сфёлдыста-
дон ёмвёзад бёрёг кодтой.
Афтё-иу  уыд, адёмон сфёл-
дыстадон къордты архайды тых-
хёй равдыст куы цёттё кодтам,
уёд дёр. Сё аивадон разамо-
нёг, УФ-йы ёмё РЦИ-Аланийы

культурёйы сгуыхт кусёг Дзуга-
ты Барту бакастёй дёр, курдиа-
тёй дёр уыди Хъазыбеджы хохы
хуызён аив ёмё фидар. Зёрди-

агёй лёггад кодта фыдёлтыккон
аивадён. Йемё ёмё къорды
алы архайёгимё мын тынг ён-
цон кусён уыд. Сё зарёгамон-
джытёй уёлдай тынгдёр мёхи
зёрдёмё цыд, куыд адёймаг
ёмё рёсугъд хъёлёсы хицау,
РЦИ-Аланийы культурёйы сгуыхт
кусёг Плиты Зауыр. Хъыгагён,
ацыд цардёй, фёлё Ирыстоны
аивадуарзджытё ёмё культу-
рёйы кусджыты 'хсён йё зёл-
ланггёнаг хъёлёсы хорзы кой
сёфт ёмё мынёг никуы
уыдзён. Уёдё абон дёр хорзёй
мысын зарёггёнёг Моурауты
Валодяйы. Хорз ёй хъуыды кё-
нын, уый ма суанг зарджытён
ныхёстё дёр фыста.  Абон кёд
цард ивы, фыдёлты зарёджы
культурёйён йё рёзёнтём

бынтон хорз цёстдард нал цёуы,
хъыгагён, уёддёр Ёрыдоны
Культурёйы хёдзары Дзугаты
Бартуйы номыл аивадон вокалон
артдзёстён йё архайджыты кур-
диатён ёмбал нёй. Уымён
ёмё зарынц канд ирон адёмон
хъёбатырты зарджытё  нё, фё-
лё ма арёх кёй нё хъусём,
ахём зарджытё дёр.   Ис сын
сёхи ном ёмё цёсгом нё рес-
публикёйы ёмё нё бёстёйы
адёмон музыкалон хихъёппёри-
садон аивады рёзты, — дзырдта
нын Тамарё.       
Алы зарёггёнджыты сфёл-

дыстадон коллективён  дёр йё
ном ёмё цёсгом фидаргёнёг у
йё разамонёг. Уыцы хуызы
ёрыдойнаг зарёггёнджыты кур-
диатён куы аргъ кёнём, уёд
къордён йё равзёрдёй нырмё
ёппёты фылдёр хёрзты Дзуга-
ты Барту бацыд, зёгъгё, куы зё-
гъём, уёд рёдыд нё уыдзён.
Уёззау низы аххосёй цардёй
куы ацыд, уёд зарёггёнджыты
номдзыд артдзёстён  лёвёрд
ёрцыд йё ном.  Раст уыд Бар-
туйы зараг ёмбёлтты ёмё ём-
хъуыдыгёнджыты фёндон. Ёх-
сызгон та куыннё у, йёхёдёг
фу-фу цы фыдёлтыккон аивады
артдзёстыл фёкодта бирё азты,
йёхи фыццаг къахдзёфтё, куыд
зарёггёнёг, цы аивадон къорды
райдыдтой, уый ныр кад ёмё ра-
димё хёссы йё рухс ном. Йё
архайджытёй алкёй зёрдёйё
дёр цыд ёмё абон дёр цёуы
ёцёг нёртон фарн. 
Ныртёккё  Ёрыдоны Дзугаты

Бартуйы номыл зарёггёнджыты
къорды аивадон разамонёг у
Моргуаты Сослан. 

— Мё царды ёмё сфёл-
дыстадон архайды сёйраг хёс у,
цёмёй ирон фыдёлтыккон за-
рёджы фарн ма бамынёг уа.
Ёрыдоны Культурёйы хёдзары
зарёггёнджыты къорды разамо-
нёг уёвын мын бёрнон ёмё
кадджын хёс у. Фидар дзы у
ирон ёмё фыдёлтыккон ёгъдау.
Афтё куы нё уаид, уёд сём нё
тырнин ёмё сём Дзёуджыхъё-
уёй къуыри дыууё хатты нё цё-
уин репетицитём. Хорз цёстёй
нём кёсынц  Ёрыдоны районы
ёмё горёты   бынёттон хиуы-
наффёйады администрацийы ра-
замынд ёмё культурёйы хайады
сёргълёууёг Ингё Кофтун, Са-
ламты Къолайы номыл Культу-
рёйы галуаны директор Биазыр-
ты Таймураз, Ёрыдоны горёты
Культурёйы хёдзары директор
Мыстулаты Чермен. Ныртёккё
нё къорды ёппёты хистёр ар-
хайёг у фёллойы ветеран, Цё-
гат Ирыстоны культурёйы сгуыхт
кусёг Сихъоты Никъала. Ардём
куы ёрбацыдтён, уёд мыл тынг
баузёлыд. Базонгё мё кодта
алы зарёггёнёгимё дёр. Суанг
ма мын цёстуарзон ёххуысы
нысанён чысыл фёлварён дёр
сарёзта. Никъалайы хуызён
хистёртёй цёуы ёцёг нёртон
фарн. Йё алы ныхасы ёмё
акъахдзёфы дёр ис уёз ёмё
намыс. Ахём хуызы ма мё бон
бирё хорз ныхёстё зёгъын у
Гугкаты Хъазыбег, Гогаты
Астемыр, Габысаты Зёирё,
Розё Куркумулийы, Илаты
Валодяйы, Дзугаты Луизё,
Хъарданты Зёлинёйы тыххёй.
Уыдонёй алчидёр  ёнувыд у
фыдёлтыккон зарёгыл. Арёх
фёархайём горёты ёмё райо-
ны ёхсёнадон ёмё аивадон
бёрёгбонты, сфёлдыстадон
изёрты. Вёййём концерттимё
республикёйы хъёуты. Нё ре-
пертуары ис, рагёй дёр ацы аи-
вадон къорды артисттё кёй за-
рынц, ахём ирон ёмё уырыссаг
зарджытё. Мёхёдёг семё куы
кусын, уёдёй ма сё репертуар-
мё бафтыдтон  мё уарзон хи-
стёр  Моргуаты Эльбрусы ёмё
ёндёр ирон адёмон вокалон
уацмыстё. Цёмёй, мёхи куыд
зарёгамонёг ёмё вокалон кол-
лективы разамонёг, афтё, про-
фессион зонындзинёдтёй
ёххёст хормейстерёй ёнкъа-
рон, мё зарды дёсныйадыл
арёхстгай кусон, уый тыххёй
ахуыр кёнынмё бацыдтён Куль-
турёйы республикон колледжмё.
Ныртёккё дзы кёсын цыппё-
рём курсы. Тынг мё фёнды,
цёмёй нё къорды фылдёр уа
кёстёр кары фёсивёдёй за-
рёггёнджытё. Мё бёллиц цар-
ды рауадзыныл дёр архайын,
кёд мын дзы исты рауаид, —
дзырдта нын Моргуаты Сослан. 
Нё уацы кёрон зёрдиаг ар-

фё кёнём  Ёрыдоны Культу-
рёйы хёдзары Дзугаты Бартуйы
номыл зарёггёнджыты къорды
аивадон разамонёг Моргуаты
Сосланён ёмё йё архайджы-
тён. Царды ёмё ирон аивады
нырмё куыд ёнтыстджын къах-
дзёфтё кодтой, афтё сё фи-
дён та ноджы бёллиццагдёрёй
куыд уыной, уый сын уарзы газет
"Рёстдзинад"-ы редакцийы кус-
джыты цёст! 

ГАСАНТЫ Валери

Ёрыдон Иры 
хъёбатыртыл зары

Ирон аивад зёрдёйё чи уарзы, уыцы мингай дзыллё-
ты ’хсён, ёвёццёгён, иу ахём адёймаг дёр нёй,  хъё-
батыртыл зарджытё чи нё уарзы, чи сё нё фехъуыста
иу хатт уёд та. Лёджы цард ёнусон нёу, фёлё йё на-
мыс ёмё лёгдзинадыл арёзт  зарёгён мёлён нё уыд
ёмё нё уыдзён. Фыдёлты ацы ёвёджиауы хорзёх ёх-
сай азёй фылдёр  Ирыстоны адёммё  фарны рухсау
хёссы  Ёрыдоны Дзугаты Бартуйы номыл  зарёггён-
джыты къорд. 

тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

Барад

ХЪУСЫНГЁНИНАГ

Мыггаджы чиныг
рауадзыны тыххёй 

курём 
ХЪАЙТЫХЪТЫ 

мыггаджы минё-
вёрттёй, 

уё хуызистытё
ёмё бинонты 

историтё 
дёттут Мыггаджы

советмё.

Тел.:

8-918-822-24-73; 
8-922-787-77-35.

Массаж
Здоровье и удоволь-

ствие.
Классический и ле-
чебный, рассла-

бляющий,
антицеллюлитный,
спортивный, общий
массаж всего тела,
отдельных частей

тела.
8-928-494-60-15; 
8-929-204-59-93 

Нурали.

Царды  бирё цаутё ёмхуызонёй
нё баззайынц  адёймаджы зёрдё
ёмё зонды, сё ёхсызгондёртё
баззайынц мысинёгты, сё ахсджи-
агдёртё фёкёнынц ёмдзу хъыс-
мётёй лёвёрд бонты. Дызёрдыг-
гаг нёу, Галазты Земфирёйён уы-
цы ахсджиагдёр цаутё уыдысты,
театры сценёмё йё чи схизын код-
та, уыдон. Джызёйлаг чызджы ра-
гёй ёлвёста йёхимё аивады су-
сёг тых, ирон дзырды зёлынад ын
цырен кодта йе 'нкъарёнтё. Ёмё
Земфирё йё зёрдёйы кёй буц
кодта, уыцы бёллиц сёххёст, 1963
азы  Щукины номыл театралон учи-
лищёмё фёлварёнтё куы радта
ёмё студенткё куы ссис, уёд.
Зындгонд театралон училищёмё
ёрвыст ёрцыд Ирон драмон театры
ёххуысгёнён къордёй.  Мёскуыйё
куы сыздёхт, уёд ёй кусынмё
райстой Уырыссаг драмон театрмё.
Йё фыццаг ролтёй дёр бёрёг

уыд, ёрыгон рёсугъд чызджы  кур-
диат бирёвёрсыг кёй у, уый. Рав-
зёрст дёсныйадыл ёнувыд актри-
сё хорз  арёхст алыхуызон фёл-
гонцтё аразынмё, бёрёг дардта
йё аив сценикон дзырдёй, йё
куыстуарзондзинадёй. 
Артисткёйы сфёлдыстадон гё-

нёнтё ёххёстёй рабёрёг сты
Цёгат Ирыстоны Ирон драмон
театры. Ардём ёй ёрбахуыдта те-
атры аивадон разамонёг. Бирё
зёрдёагайгё фёлгонцтё скодта
ацы театры ирон, уырыссаг ёмё
фёсарёйнаг классикон репертуары.
Фыццаг дёс азы Галазты Земфи-
рёйён бантыст алыхуызон харак-
тертё снывёндын, уыдонимё:
Гаглойты Владимиры "Уарзондзина-
ды кадёг"-ы — Мёдинё, Цёлыкка-
ты Мёирбеджы "Хивёнд"-ы — Ве-
рё, Хуыбецты Райёйы — "Саучызг"-ы
— Ацырухс, Малиты Васойы "Калм
ёмё хъисын фёндыр"-ы — Фати-
мё, Тыбылаты Лемзёйы "Ёхсидгё
зёрдёйы" — Чызг ёмё ёндёртё.
Ирон театры разагъды артистты
хъазт базыртё сагъта Земфирёйыл
ёмё  ёвёллайгёйё куыста йё-
хиуыл.
Театрдзаутё йё бауарзтой, сёр-

магондёй цыдысты йё фенынмё,
критиктё йын йё сценикон куысты-
тён скодтой стыр аргъ. Театры ре-
пертуары, разёнгардёй архай-
гёйё,  рёзыд йё фёлтёрддзинад,
йё арёзт фёлгонцтё хицён кёнын
райдыдтой канд ёддаг бакастёй
нё, фёлё-иу дзы алкёмён дёр
агуырдта дёгъёл йё миддунемё,
скодта-иу сын сёхи характертё,
психологон ёгъдауёй схёццё кё-
нён кёмён нёй, ахёмтё. Афтё-
мёй ирон сценёйыл райгуырдысты
ирон, фёсарёйнаг ёмё уырыссаг
классикёйы хуыздёр фёлгонцтё
Галазты Земфирёйы уды хъомы-
сёй: Шекспиры Виргилия — "Корио-
лан"-ы, Офелия — "Гамлет"-ы, Дез-
демонё — "Отелло"-йы, Остров-
скийы Варварё — "Арвнёрд"-ы,

Маргаритё — Иордановы "Ёнахуыр
уарзт"-ы, Иринё — Чеховы "Ёртё
хойы", Эвелинё — Хуыгаты Георы
"Ёмпъузёнты" ёмё бирё ёндёр-
тё. Уыдон иууылдёр бацыдысты
Ирон театры сыгъзёрин къёбицмё.  
Арф фёд ныууагъта кинойы аива-

ды дёр. Йе сфёлдыстадон къёби-
цы сты аивадон кинонывтё: "Так
рождается песня", "Легенда горы
Тбау", "Загадка кубачинского
браслета", "Ласточки прилетели"
ёмё афтё дарддёр.
Земфирёйы курдиаты бирёвёр-

сыгдзинад рабёрёг йё педагогон
куысты дёр. Фёстаг дёс азы
ахуыргёнёгёй куыста Хетёгкаты
Къостайы номыл университеты аива-
дон факультеты.  Актерон дёсны-
йады кафедрёйы доцент уёвгёйё,
уый йё хъарутё ёппётёй дёр
лёвёрдта суинаг артисттён, ирон
сценёйён хъомыл кодта ёрыгон
фёлтёр, кодта наукон-методикон
куыст. Ахадгё сты, сценикон ныхасы
тыххёй цы ахуыргёнён чингуытё
ныффыста, уыдон. Галазоны хъо-
мылгонд фёсивёдёй бирётё ныр-
тёккё ёнтыстджынёй кусынц, куыд
нё республикёйы театрты, афтё
ёндёр рётты дёр. Стыр бузныг
сты сё ахуыргёнёгёй, актеры
дёсныйады сусёгдзинёдтё сын
рёдауёй кёй амыдта, уый тыххёй.
Йе 'мкусджыты 'хсён ын уыд стыр
кад. Факультеты раздёры  декан,
ныры газет "Рёстдзинад"-ы сёйраг

редактор Хозиты Барис куыд загъта,
афтёмёй, Земфирёимё кусгё чи
кодта, йемё зонгё чи уыд, уыдонён
диссаг ёмё фёзминаг у йё сфёл-
дыстадон архайд, ёвидигё курдиат
куыстыл, фёсивёдыл ёнувыддзи-
над. Цы стыр бавёрён бахаста
Ирыстоны уёлдёр театралон скъо-
лайы рёзтмё, сценикон ныхасы
тыххёй кёй бацёттё кодта, ёр-
мёст уыцы чингуытё дёр — "Сце-
ническая речь" ёмё "Техника сце-
нической речи". 
Паддзахадон университетёй уёл-

дай ма Галазты Земфирё куыста
Сывёллётты  республикон театр
"Саби" ёмё Фёсивёдон театр
"Амран"-ы ахуыргёнёгёй ёмё ре-
жиссер-ёвёрёгёй.
Аивад, сценё, сфёлдыстадон

куыст ёнёкёрон уарзтёй кёй уар-
зта, уый мидёг уыд Земфирёйы
амонд. 

АБАЙТЫ Арбилянё

Юбилей

Тёнбазыр 
сфёлдыстады чызг
РЦИ-Аланийы адёмон артисткё 

Галазты Земфирёйы райгуырдыл сёххёст 85 азы

Зёрдёйы хорзёх, зёрдёйы хъарм — адёймаг сё йёхи буц
кёна, уый тыххёй лёвёрд нё вёййынц, бёлвырд. Хъысмёт
дё цы адёмимё фембёлын кёна, хъуамё уыдоны риуты
ссудзай ныфсы цёхёр, равзёрын кёнай рухс бёллицтё ёмё
цардбёллон фёндтё, батавай сё дё зёрдёйы хъармёй. Йё
зёрдёйы хорзёх ёмё уды хъёздыгдзинад ёппёт адёмён
ёвгъау чи нё кодта, йё хёдбындур курдиатёй мингай аи-
вадуарзджыты зёрдётё чи рухс кодта, уыдоны рёнхъы уыд
Цёгат Ирыстоны сгуыхт артисткё, Ирон академион театры
фёрныг фёлтёры минёвар ГАЛАЗТЫ Земфирё. 

Мёздёджы районы
мидхъуыддёгты хайады
кусджытё цёнгёт кана-
лизацион люкты сёртё
адавыны фыдракёндтё
раргом кодтой. 

Уёвён ис, ёмё гом
люкты аххосёй адёмыл
фыдбылызтё ёрцёудзы-
сты, науёд сё транспортон
фёрёзтё фехёлдзысты.
Мёздёджы Гагарины уын-
гёй канализацион люкты
цыппар цёнгёт сёры кёй
адавдёуыд, уый тыххёй ха-
бар барадхъахъхъёнджы-
тён фехъусын кодтой. Опе-
ративон-агурён мадзёлт-
тё баххёст кёнгёйё,
пъёлицёйы кусджытё цы-
быр рёстёгмё закъонха-
лёджы, амёй размё цал-
дёр хатты тёрхонгонд кё-
мён уыд, ахём бынёттон
42-аздзыд нёлгоймаджы
ном сбёлвырд кодтой. 

— Давд исбоны хай згъё-
рисён бынатмё радтон,
кёй мын бафыстой, уыцы
ёхца мёхиуыл бахардз
кодтон, — загъта урёд нёл-
гоймаг. 
Уголовон кодексы 158-

ём статьямё ("Адавд")
гёсгё, уголовон хъуыддаг
кёуыл, сарёзтой, барад-
хъахъхъёнджытё уыцы
закъонхалёгмё ссардтой
канализацион люкы иу цён-
гёт сёр. 
Урёд адёймаг районы

фёзуатыл  ёндёр фыдра-
кёндтё саразыны хъуыд-
дагмё бар дары ёви нё,
пъёлицёйы кусджытё уый
бёлвырд кёнынц.

РЦИ-Аланийы 
Мидхъуыддёгты 

министрады 
пресс-службё

Ацы азы 28 сентяб-
рёй 2 октябры онг
Дзёуджыхъёуы ацёуд-
зён Ёрыгон амалиуёг-
гёнджыты ёппётуёрё-
сеон форум.

Фембёлды архайджы-
тён уыдзён амалиуёгады
куыстимё хёстёгдёр ба-
зонгё уёвыны, ёмгуыст-
гёнджыты ссарыны ёмё
бёстёйы ёнтыстджын-
дёр амалиуёггёнджыти-
мё базонгё уёвыны фа-
дат.
Форумы архайджыты

сахуыр кёндзысты биз-
нес-хъуыдытё парахат
кёныныл ёмё проект ёх-
хёст кёнынён ёмгуыст-
гёнджытё ссарыныл.
Бизнесы райрёзты ног

гёнёнтимё кёй базонгё
кёндзысты, уыцы амали-
уёггёнджытё эксперт-
тёй пайдайаг уынаффё-
тё фехъусдзысты.
Ёмбырды программё-

мё бахастой  ахём
хайёдтё:

— уёрёсейаг бизнесы
раздзогтимё фёсивёдон
амалиуёгады райрёзты
темёйыл ныхас;

— Амалиуёгады класси-
кон, социалон, креативон,
технологон, экологон
ёмё дунеон къабёзтё,
агробизнес, туризм;

— "Росмолодежь"-ы
грантон конкурс;

— фёлтёрддзинадёй
рахай кёнынён куыстуёт-
тём экскурситё.
Форуммё регистраци

фёуыдзён ацы азы 13 ав-
густы 23 сахаты ёмё 59
минутыл.
Ёмбырдмё хи сре-

гистраци кёнынён адёй-
маджы хёс у хи бёрёг-
гёнёнтё сайт
https://events.mуrosmol.ru/
events/forum molodyh
2023-йы автоматизаци-
гонд информацион систе-
мёмё барвитын.

РЦИ-Аланийы 
Мыхуыр ёмё 

дзыллон 
коммуникациты 

хъуыддёгты 
комитеты 

пресс-службё

Ёфсадмё цёуыны
рёстёг кёмён ёрхёц-
цё, уыцы граждёнтё
хъуамё райсой ёфсёд-
дон кёмиссарадёй сидты
гёххётт ёмё дзы сё къух
ёрёвёрой. Сидты гёх-
хёттытё ёрвыст цёуынц
постёй заказгонд фыстё-
гёй, адрисыл кёй бахёц-
цё, уый тыххёй хъусын-
гёнёнимё, куысты бы-
натмё, кёнё та, кёцы
ран ис, уырдём. Сидты
гёххётт граждёнты къух-
тём радтын у йё бон ёф-
сёддон кёмиссарады ми-
нёварён сё куысты
(ахуыры) бынаты, кёнё та
куыстуаты разамонёгён,
йе та ёфсёддон-хыгъдон
куыстыл дзуапдёттёгён.
Фыстёджы хуызы ёр-

выст сидты гёххётт граж-
дёнтё сё къухмё кёй
райстой, уымён ёвди-
сёндар у, заказгонд
фыстёг цы бон бахёццё,
уый тыххёй хъусынгёнё-
ныл посты бастдзинады
хайады нысан.
Электрон хуызы сидты

гёххётт йё тыхы бацёуы,
граждёнины сёрмагонд

кабинеты ёвёрд куы
'рцёуы информацион
фёрёзы, информацион
хызы, уёд.
Уёлдёр ранымад хуыз-

тёй лёвёрдыл куы нё
банымайынц сидты гёх-
хётт, уёд лёвёрдыл ны-
мад ёрцёуы, Сидтыты
гёххёттыты реестры ны-
вёрыны фёстё авд боны
куы рацёуы, уёд.
Сидты гёххётмё гёс-

гё ёфсёддон кёмисса-
радмё цы бон хъуамё
ёрбацыдаид, уыцы бонёй
фёстёдёр ёй кёд
райста граждёнин, уёд
сидты гёххётт райсыны
фёстё дыууё къуырийы
ёмгъуыдмё уый тыххёй
хъуамё фехъусын кёна
йёхёдёг, кёмиссарадмё
ёрбацёугёйё, йе та Пад-
дзахадон ёмё муниципа-
лон лёггёдты порталы
руаджы.
Кёд граждёнин ёф-

садмё сидты рёстёг сид-
ты гёххётт нё райста,
уёд ног сидты рёстёг
дыууё къуырийы ём-
гъуыдмё хъуамё йёхё-
дёг ёрбацёуа ёфсёд-

дон кёмиссарадмё, цё-
мёй йын йе 'фсёддон
хыгъды бёрёггёнёнтём
ёркёсой. Ёфсёддон
службёмё цёугё кёмён
у, уымён сидты гёххётт
сё бон радтын у ёфсёд-
дон кёмиссарады, йёхё-
дёг дзы къух куыд бафыс-
са, афтёмёй, йе та йын
ёй электрон хуызы арвит-
гёйё. Кёд граждёнин
посты хайадёй ёрвыст,
йе та йын ёй йёхимё
дётгёйё сидты гёххётт
райсын нё комы, уёд уы-
цы бон, райста йё, зёгъ-
гё, ууыл нымад ёрцёу-
дзён.
Ёфсёддон сидтмё

гёсгё, хъуамё службё-
мё чи ацёуа, уыцы граж-
дёнтёй ёртё мёйы
фылдёр ёмгъуыдёй йё
цёрёнбынат аивынмё чи
хъавы, уыдонмё, кёдём
ацыдысты, уырдыгёй ре-
гистрацийы тыххёй гёх-
хётт куы нё уа, уёд
хъуамё фехъусын кёной
сёхёдёг, ёфсёддон кё-
миссарадмё ёрбацёу-
гёйё, йе та цы цёрён-
уаты, муниципалон кёнё
горёты зылды ис, уырдём.

БЕДЖЫЗАТЫ Роберт, 
Дзёуджыхъёуы

ёфсёддон 
кёмиссар

Граждёнтён зонинаг
Арёх ёфсёддон кёмиссарадмё фарстатё ёрба-

дёттынц, ацы аз 14 мартъийы федералон закъон
"Иуёй-иу закъоны акттём ивддзинёдтё бахёссы-
ны тыххёй" йё тыхы кёй бацыд, уый фёдыл.

Хъусынгёнинаг

Хорз лёг йё уёздандзинад ёмё  зонды хорзёхтёй бёрёг
вёййы. Уыдонмё гёсгё йын аргъ ёмё кад фёкёнынц, йё
алыварс цы адём вёййы, уыдон. Ахём сёрёнгуырдёй,
ёцёг ирон лёгёй зонынц нё дзыллё Уёрёсейы
Профцёдисты федерацийы республикон хайады сёрдар,
зындгонд паддзахадон ёмё ёхсёнадон архайёг Касаты
Хъауырбеджы фырт Таймуразы.

Мах, Дзёуджыхъёуы Уалдзыгон уынджы 11-ём  би-
рёуёладзыгон хёдзары цёрджытё, зёрдиаг арфё
кёнём нё раздёры дзёбёх сыхагён йё юбилейы
фёдыл. Йё цард, профессион арф ёмё бирёвёрсыг
зонындзинёдтё царды уа, йё алы бёрнон паддзахадон
бынётты, ирон ёфсарм ёмё намысы бёрцбарёнтёй
чи бары, уый у Таймураз. Уарзон фыд, бинонты хорз
хистёр, уёздан сыхагёй йё базыдтам ёмё абон дёр зо-

нём не 'ппёт дёр.  Алы ныхас ёмё архайдёй дёр кёддё-
риддёр фёндыд, куыд хистёртён дёр, афтё кёстёртён би-

рё хёрзты цёуын.  Ныр дёр  немё нё ахастытё нё халы. Кёд
йё цёрёнбынат аивта йё бинонтимё, уёддёр йёхёдёг, йё бинойнаг Элинё, йё
кёстёртё Дзамболат ёмё Замирё, Таймуразы хойы лёппу Алан нё сыхён, раздёрау,
сты зынаргъ ёмё уарзон. Цины уа, хъыджы рёстёг кёддёриддёр ёрбалёууынц нё
фарсмё. Фембёлгёйё дёр нын нё   кёрёдзийы фенд зёрдёрухсы хос у.
Цард ёнцон никуы вёййы, фёлё дзы Таймуразы хуызён лёгтё сё зонд ёмё уды

фарнёй алы бон дёр адёмён лёггад кёныныл зёрдиагёй кёй архайынц, уый у
Ирыстонён сё удуёлдай хорзёх ёмё кады нысан.
Таймураз, нё зёрдё дын зёгъы царды хёрзтёй алкёддёр хайджын ёмё хайырджын

куыд уай!
Лёгты дзуар де 'мбал!

Ацы арфётё дын кёнынц дё
раздёры сыхёгтё, 

Дзёуджыхъёуы Уалдзыгон уынджы
11-ём хёдзары цёрджыты номёй 

ХЁМЫЦАТЫ Хъазыбег, 
ДЕМЫРАТЫ Зелим, КОКАЙТЫ Барис

ёмё ГАСАНТЫ Валери  

Арёх фёхъусём, сы-
лгоймёгтё, дам, лёджы
хёлёфтё скодтой ёмё,
лёгтау, сё хёдзёрттё

дарынц. Уый хыгъд нёл-
гоймёгтёй бирётё —
сылхуыз — цы сё ба-
кастёй, цы та — сёхи
куыд дарынц, уымё гёс-
гё. Сё бон нёдёр ёхца
бакусын у рёстмё, нё-
дёр иннё хъуыддёгтём
рёвдздёр сты…

Сёуджен дёр уыцы
лёмёгъ нёлыстджытёй у
— йё хёдзары йём дзыр-
ды бар дёр нё хауы, йё
ус Зёрёдайён йё зёр-
дёмё исты нё фёцыд,
уёд ём  йё "хъуынджын
кёрц" фёфёлдахы,  ёмё

лёг  мысты хуынкъ тума-
нёй фёагуры… Фыдсыл
ёдзух уынджы, ёдде
хъуыддёгтё аразы, уым
алхёны, ам сё ёрбауёй
кёны… Иу ныхасёй, йё
хёдзары сылгоймаджы
лёмбынёг митём ёппын
не 'вдёлы. Ёмё уыдон та
Сёудженмё хауынц раст
хёринаг скёныны онг.
Быхсы… Хъазы сылгой-
маджы ролы. Зёгъём,
мёнё ныр дёр бады ёмё
йё хёдоны цёппёр
хуыйы.  Дёргъёй-дёргъ-
мё  фыдыусы ёндах ба-

кодта судзиныл ёмё ай-
ваз-айваз кёны. Зёрёда
йё ёруыдта ёмё йын
уайдзёфхуызёй афтё:

— Ёнгуырстуан  уыцы
ёнгуылдзыл конд хъуамё
ма уа.
Сёуджен ём йё кё-

сёнцёстыты бынёй сдза-
гъул кодта:

— Зонын ёй, бёргё,
хъуамё дёу ёнгуылдзыл
конд   уа…   

ГАПБАТЫ Алетё

Ахудынён 

УУааййддззёёфф

Цёнгёт 
сёртё 
адавтаСпектакл “Ёртё хойы”

ККиинноонныывв   
““ААффттёё   ррааййггууыыррыы   ззааррёёгг””

ААААррррффффёёёё   

ККаассааттыы   ХХъъааууыыррббеедджжыы   ффыырртт   
ТТааййммууррааззёённ

Амалиуёгад

Форум 
ацёудзён

